
Ariketa hauek Ikasbileko​ ​      1925548    atazan aurkituko dituzu 

 

1- Entzun aurretik 

1.1 Mimosin  

Irrati­nobelaren pasarte honen izenburua “mimosin” dela jakinda, zertaz hitz egingo dutela 
pentsatzen duzu?  Segidan dituzu hainbat aukera, besterik bururatu ezean,  ideia bezala har ditzazun. 
Prestatu zure hipotesia ikasgelako saioan partekatzeko. 
 

 Jon oso amazulo dela jakingo dugu 

 ​Mimosin​ markako arropa­leungarria gustatzen zaiola aitortuko du 

 Jon triste dago eta  mimo eske joan zaio Joneri 

 ​Mimosin​ arropa­leungarriaren ontzia zertarako erabili daitekeen esango 

dute 

 Besterik: __________________________________________________. 

 1.2 Partekatu eta egiaztatu 

Orain partekatu ikaskideekin “mimosin” hitzak burura ekarri dizuna eta alderatu zuen 
hipotesiak. Ondoren,  elkarrizketa entzun eta jaso horri buruz esandakoa. Norbaitek asmatu al du?  
 

 
 

 

2- Entzun bitartean 

2.1 Laranjei buruz  

Laranjei buruzko hainbat baieztapen bildu ditugu segidan. Elkarrizketan, horietatik zein esan 
dituzte eta zein ez?  Komentatu ikaskidearekin ea zurekin bat datorren.  

 

   Laranjak golf pilota tamaina duten frutak dira 

   Joneri eskaini dizkion laranjak pipitaz beteta egon arren, oso gozoak daude 

   Laranjak amaren lagun baten laranjondo batetik jaso omen ditu x 

   Neskak ironiaz esan dio laranjak supermerkatuan hazten direla x 

   Zuhaitz bakar batetik laranja zakukadak jaso zituen x 

   Jon baserritarra izandakoa da eta horregatik daki horrenbeste laranjei buruz 

   Nikok ez du laranja zukua ez den beste frutarik jaten x 

2.2 Jon eta Joneri buruz 
Zer ikasi duzu Jonen eta Joneren izateko erari buruz atal honetan? Irakurri ezaugarriak eta 

adierazi bakoitza nori dagokion.  Ondoren, komentatu ikaskidearekin ea gauza bera ulertu duzuen.  
 

  JON  JONE 

Umore onez esnatzen dela erakutsi du     

Ez zaio interesatzen janaria nondik datorren jakitea     

Txikitan ikasitako gauzak gogoratu eta erabiltzen ditu      

Bizitza guztian hirian bizitako pertsona dirudi     

Gorputza zaintzeko ahaleginak egiten ditu     

Bietatik gazteena bera da     

Baserriko munduarekin harremana izan du inoiz     

 

  Zer gehituko zenukete? Komentatu ikaskidearekin.  

 ​2.3 Tximinoari buruz  

Erreparatu “tximino” hitzaren erabilerari bi esaldi hauetan. Zein desberdintasun dago bien 
artean? Komentatu ikaskidearekin desberdintasun hori zein den. Ados al zaudete? 
 

JON: Atzo arbolan igota aritu nintzen ​tximino baten moduan​ laranjak jasotzen 

JONE: ​Tximinoarena egiten​ primeran irudikatzen zaitut, bai 

 
 

 
 

 
 

 ​3. ENTZUN ONDOREN 
 
3.1 Txikitako pasadizoak 

Joni txikitan ikasitakoak eta gertatutako  xelebrekeriak ez zaizkiola ahaztu jakin dugu. Ba al duzu 
antzekorik gogoan zuk?   

­ Irakurri ikasle batek kontatutako txikitako pasadizoa eta bete hutsuneak falta diren hitzekin 
­ Ondoren, saiatu antzeko zerbait ahoz esateko prestatzen. 
­ Erreparatu azpimarratuta dauden egitura eta molderi zeurea osatzeko garaian kontuan hartzeko. 

­ Azkenik, partekatu ikaskideekin eta denen artean, erabaki zein izan den xelebreena.  
 

inondik ere, egun batean, halakoetan, omen, ez zidan ba, auskalo!, txikitan,  nork daki, sast!, 
kontua da, danba!, antza denez, harrez geroztik 

 

 

 amaren baserrira joaten nintzen sarritan, bertan aitona-amonak bizi ziren eta 
bisitan joaten ginen. Etxe handia zen, zahar samarra eta berotzeko zaila, baina bazeukan bere 
xarma berezia ere. Adibidez, hotzik ez pasatzeko, egongelan zegoen beheko suaren ondoan 
bainatzen nindutela gogoratzen dut.  

, beti amaren atzetik ibiltzen ​ nintzela etxe hartan: 
kanpora irteten bazen, ni berarekin irteten omen nintzen, komunera hurbiltzen zela, ba  ni bere 

atzetik... Kontua da, ​, bazkaria egiteko zerbait falta zitzaiola konturatu eta 
baserriko ganbaran  zegoen despentsara joan behar izan zuen amak. Ohikoa zenez, ni bere atzetik 

joan nintzen. Baina, amak despentsako ataria zabaldu zuenean, ​Katu ikaratu 

bat atera zen barrutik eta ​ Aurpegira ​salto egin katu aluak! 
Nik hiru urte besterik ez nuen eta ez naiz ondo gogoratzen, baina ziur naiz izugarrizko sustoa hartu 
nuela! Garrasika hasi omen nintzen eta ez zegoen inor lasaituko ninduenik.  

, norbaitek katua despentsa barruan zegoela konturatu gabe atea itxi zuen, eta 
katu gaixoak, barruan egoteaz nazkatuta, atea ireki genuenean, arrapaladan ateratzeko 
aprobetxatu zuen...nire aurpegira salto eginda! 
Aurpegia goitik behera urratuta, ez omen zitzaidan gertatutakoa ahaztu egunetan. Jakina, 

,  ama despentsara hurbiltzen zen bakoitzean, biziki haserretzen nintzela 

kontatu didate, ni ez bainintzen ​ hara hurbiltzera ausartzen. Gainera, bere 

atzetik ibiltzeko zaletasun hura zela-eta, ​ bakarrik geratu behar nuen, eta 
horrek ere ez ninduen batere erakartzen.  

Asmatuko zenuten bezala, egun katuak ez ditut oso gustuko. ​, agian hura 

gertatu eta ezin izan dudalako ahaztu...  

